
મેનયા કૃતં કાલિકાસ્તોત્રમ્ ૨

મેનોવાચ ।
મહામાયાં જગદ્ધાત્રીં  ચણ્ડિકાઙ્ લોકધારિણીમ્ ।
પ્રણમામિ મહાદેવીં  સર્વકામાર્થદાયિનીમ્॥ ૨૧॥
નિત્યાનન્દકરીં  માયાં યોગનિદ્રાં જગત્પ્રસૂમ્ ।
પ્રણમામિ સદાસિદ્ધાં શુભસારસમાલિનીમ્॥ ૨૨॥
માતામહીં  સદાનન્દાં ભક્તશોકવિનાશિનીમ્ ।
આકલ્પં વનિતાનાં ચ પ્રાણિનાં બુદ્ધિરૂપિણીમ્॥ ૨૩॥
સા ત્વં બન્ધચ્છેદહેતુર્યતીનાં કસ્તે ગેયો માદૃશીભિઃ પ્રભાવઃ ।
હિંસાયા   વાથર્વવેદસ્ય સા ત્વં નિત્યં કામં ત્વં મમેષ્ટં વિધેહિ॥ ૨૪॥
નિત્યાનિત્યૈર્ભાવહીનૈઃ પરાસ્તૈસ્તત્તન્માત્રૈર્યોજ્યતે ભૂતવર્ગઃ ।
તેષાં શક્તિસ્ત્વં સદા નિત્યરૂપા કાલે યોષા યોગયુક્તા સમર્થા॥ ૨૫॥
યોનિર્ધરિત્રી જગતાં ત્વમેવ ત્વમેવ નિત્યા પ્રકૃતિઃ  પરસ્તાત્ ।
યથા વશં ક્રિયતે બ્રહ્મરૂપં સા ત્વં નિત્યા મે પ્રસીદાદ્ય માતઃ॥ ૨૬॥
ત્વં જાતવેદોગતશક્તિરુગ્રા ત્વં દાહિકા સૂર્યકરસ્ય શક્તિઃ ।
આહ્લાદિકા ત્વં બહુચન્દ્રિકા યા તાં ત્વામહં સ્તૌમિ નમામિ ચણ્ડીમ્॥ ૨૭॥
યોષાણાં સત્પ્રિયા ચ ત્વં નિત્યા ત્વં ચોર્ધ્વરેતસામ્ ।
વાઞ્છા ત્વં સર્વજગતાં ધાયા ચ ત્વં યથા હરેઃ॥ ૨૮॥
યા ચેષ્ટરૂપાણિ વિધાય દેવી સૃષ્ટિસ્થિતાનાશમયી ચ કર્ત્રી ।
બ્રહ્માચ્યુતસ્થાણુશરીરહેતુસ્સા ત્વં પ્રસીદાદ્ય પુનર્નમસ્તે॥ ૨૯॥
ઇતિ શિવપુરાણે રુદ્રસંહિતાયાં પાર્વતીખણ્ડે
પઞ્ચમાધ્યાયાન્તર્ગતં મેનયા કૃતં કાલિકાસ્તોત્રં સમાપતમ્ ।
શિવપુરાણ । રુદ્રસંહિતા । પાર્વતીખણ્ડ । અધ્યાય ૫/૨૧-૨૯॥

